Rættskriving - 16.tími


· Skriva fyrisøgnina av
· Stava orðini fyri onkrum



Fyrisøgn.

Nú er kavin komin; vit skreiddu allan gjár. Eg eigi eina góða sledu, og beinan vegin, sum eg hevði etið um morgunin, fór eg út á bøin at royna hana.
Aftur í morgun kavaði; og nú haldi eg, at vit fara at hava kava á jólum. Tá verður stuttligt. Tá sleppa øll børn, sum búgva her, at dansa jólatræ uppi hjá Onnu, vit fara niðan, tá ið vit eru komin úr kirkju og hava fingið døgurða. Fyrst dansa vit um jólatræið og syngja um hitt lítla barnið í Betlehem. So seta vit okkum niður, og Dávur sigur okkum frá eini søgu; og at enda kemur jólamaðurin inn. Tá verður frøi á okkum. Hann verður í reyðari húgvu og hevur óføra stórt skegg og hartil fullan posa av gávum til okkara.

